
内容概要

　　《全宋诗(22)(繁体竖排版)》所收各家诗，无论绿自别集，抑或辑自他书，均详注出处。
凡旧籍中一诗互见数人集中或名下而难以确定归属者，一律重收，各于题下互注又见。
凡可确证系他人之诗而误收或误题者，则移入存目，并说明原由。

章节摘录

　　谁云相知好，相知亦吾累。
一夕不在眼，青灯已无寐。
晚定李邓交，付托足心地。
嶷然诸儒中，百马逢一骥。
对我怀抱豁，轩眉得深意。
昨朝分手出，冠带修人事。
淹留久未返，终夕念乖异。
摇落庭树秋，虚窗发清吹。
坐起无一欢，出门屡瞻肢。
归鼓朱丝弦，复理黄卷字。
弦诵虽日乐，其如心不遂。
钦欲往从君，念无晨风翅。
扫地焚香坐，聊以待君至。
　　题乐文仲惫轩　　古有大隐人，不必在林薮。
屠钓得贤杰，能出汉庭右。
用之即为虎，信是经济手。
乐生淮海来，贫窦常露肘。
乃翁病风痹，粥食不到口。
下帘长安市，授经供卯酉。
生涯一惫轩，貌作槁木朽。
胆实大于身，豪气贯牛斗。
往往或下人，恐是黄石叟。
屈身以伸道，此事古来有。
贫贱交分薄，益见俗态丑。
丈夫岂得知，事定盖棺后。
舆尔同一笑，聊进杯中酒。

